
«ԵՐՐՈՐԴ ԵՐԿՐՆԵՐԻ ՀԵՏ ՓՈԽԱԴԱՐՁ ԱՌԵՎՏՐՈՒՄ ՏԵԽՆԻԿԱԿԱՆ ԽՈՉԸՆԴՈՏՆԵՐԻ ՎԵՐԱՑՄԱՆ ԿԱՐԳԻ ԵՎ ՊԱՅՄԱՆՆԵՐԻ ՄԱՍԻՆ» ՀԱՄԱՁԱՅՆԱԳՐԻ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

 «Երրորդ երկրների հետ փոխադարձ առևտրում տեխնիկական խոչընդոտների վերացման կարգի և պայմանների մասին» համաձայնագիրը (այսուհետ՝ Համաձայնագիր) սահմանում է երրորդ երկրների հետ Եվրասիական տնտեսական միության (այսուհետ՝ Միություն) տեխնիկական կանոնակարգերի տեխնիկական կանոնակարգման օբյեկտ հանդիսացող արտադրանքով անդամ պետությունների փոխադարձ առևտրում տեխնիկական խոչընդոտների վերացման կարգն ու պայմանները:
Համաձայնագրով նախատեսվել են դրույթներ երրորդ երկրների հետ փոխադարձ առևտրում տեխնիկական խոչընդոտների վերացումն ապահովելու նպատակով՝ այդ երկրների հետ Միության միջազգային պայմանագրերի կնքման միջոցով։ Միջազգային պայմանագրերի կնքման սկզբունքները կիրառվում են հաշվի առնելով միության և երրորդ երկրի տարածքում գործող օրենսդրական պահանջները.
1) տեխնիկական կանոնակարգերի տեխնիկական կանոնակարգման օբյեկտ հանդիսացող արտադրանքի համար, 
2) համապատասխանության գնահատման ընթացակարգերի համար, 
3) ինչպես նաև կիրառվող համապատասխանության գնահատման մարմինների հավատարմագրման ընթացակարգերի համարժեքության ապահովման համար: 
Համաձայնագրում հաշվի է առնվել նաև անդամ պետությունների և երրորդ երկրի հավատարմագրման մարմինների կողմից հավատարմագրման ոլորտում միջազգային ստանդարտների պահանջներին համապատասխան նշված ընթացակարգերի փոխադարձ համեմատական գնահատումների իրականացման հնարավորությունը:
Համաձայնագիրը չի առնչվում անդամ պետությունների այն իրավունքներին և պարտավորություններին, որոնք բխում են այլ միջազգային պայմանագրերից, ինչպես նաև միջազգային կազմակերպություններին նրանց անդամակցությունից, որոնք կնքվել են մինչև Համաձայնագրի ուժի մեջ մտնելը, և որոնց մասնակիցն են նրանք:
Միության տեխնիկական կանոնակարգերի տեխնիկական կանոնակարգման օբյեկտ հանդիսացող արտադրանքի վերաբերյալ երկկողմ համաձայնագրերը, որոնք անդամ պետությունների կողմից կնքվել են երրորդ երկրների հետ, կիրառվում են պայմանագրի և Համաձայնագրի դրույթներին չհակասող մասով։ Համաձայնագրի ստորագրումը ԵԱՏՄ անդամ-պետությունների համար լրացուցիչ ֆինանսական ծախսեր չի առաջացնում:

ՏԵՂԵԿԱՆՔ

Սույն թվականի մայիսի 16-ին ՀՀ փոխվարչապետի  գրասենյակը ՀՀ էկոնոմիկայի նախարարություն է ներկայացրել «Երրորդ երկրների հետ փոխադարձ առևտրում տեխնիկական խոչընդոտների վերացման կարգի և պայմանների մասին» համաձայնագրի նախագիծը ներպետական համաձայնեցման ներկայացնելու մասին Եվրասիական տնտեսական հանձնաժողովի գրությունը: 
ՀՀ էկոնոմիկայի նախարարության կողմից համաձայնագրի նախագիծը ներկայացվել է ներպետական համաձայնեցման «Միջազգային պայմանագրերի մասին» օրենքի 5-րդ հոդվածում նշված մարմիններին: Համաձայնագրի նախագծի վերաբերյալ մարմինների կողմից համապատասխան եզրակացություններ ստանալուն պես ս.թ. օգոստոսի 22-ին նախագծի վերաբերյալ համապատասխան փաթեթը ներկայացվել է ՀՀ արտաքին գործերի նախարարություն:
Ամփոփաթերթում ներկայացված են շահագրգիռ մարմինների կողմից ներկայացված կարծիքները: 

